
rāvaṇēna sārathērbhartsanaṃ sārathinā prativacasā rāvaṇaṃ

santōṣya tadīyarathasya raṇabhūmau prāpaṇam

sa tu mōhāt susaṅkruddhaḥ
kṛtāntabalacōditaḥ Á

krōdhasaṃraktanayanō
rāvaṇaḥ sūtamabravīt Á Á 6.104.1 Á Á

hīnavīryamivāśaktaṃ
pauruṣēṇa vivarjitam Á

bhīruṃ laghumivāsattvaṃ
vihīnamiva tējasā Á Á 6.104.2 Á Á

vimuktamiva māyābhi -
rastrairiva bahiṣkṛtam Á

māmavajñāya durbuddhē
svayā buddhyā vicēṣṭasē Á Á 6.104.3 Á Á

kimarthaṃ māmavajñāya
macchandamanavēkṣya ca Á



yuddhakāṇḍam caturadhikaśatatamaḥ sargaḥ

tvayā śatrusamakṣaṃ mē
rathō’yamapavāhitaḥ Á Á 6.104.4 Á Á

tvayādya hi mamānārya
cirakālamupārjitam Á

yaśō vīryaṃ ca tējaśca
pratyayaśca vināśitaḥ Á Á 6.104.5 Á Á

śatrōḥ prakhyātavīryasya
rañjanīyasya vikramaiḥ Á

paśyatō yuddhalubdhō’haṃ
kṛtaḥ kāpuruṣastvayā Á Á 6.104.6 Á Á

yat tvaṃ kathamidaṃ mōhā -
nna cēd vahasi durmatē Á

satyō’yaṃ pratitarkō mē
parēṇa tvamupaskṛtaḥ Á Á 6.104.7 Á Á

nahi tad vidyatē karma
suhṛdō hitakāṅkṣiṇaḥ Á

ripūṇāṃ sadṛśaṃ tvētad
yat tvayaitadanuṣṭhitam Á Á 6.104.8 Á Á

nivartaya rathaṃ śīghraṃ
yāvannāpaiti mē ripuḥ Á

yadi vādhyuṣitō’si tvaṃ
smaryatē yadi mē guṇaḥ Á Á 6.104.9 Á Á

ēvaṃ paruṣamuktastu
hitabuddhirabuddhinā Á

abravīd rāvaṇaṃ sūtō
hitaṃ sānunayaṃ vacaḥ Á Á 6.104.10 Á Á

na bhītō’smi na mūḍhō’smi
nōpajaptō’smi śatrubhiḥ Á

na pramattō na niḥsnēhō
vismṛtā na ca satkriyā Á Á 6.104.11 Á Á

mayā tu hitakāmēna
yaśaśca parirakṣatā Á

snēhapraskannamanasā
hitamityapriyaṃ kṛtam Á Á 6.104.12 Á Á

nāsminnarthē mahārāja
tvaṃ māṃ priyahitē ratam Á

kaścillaghurivānāryō
dōṣatō gantumarhasi Á Á 6.104.13 Á Á

śrūyatāṃ prati dāsyāmi
yannimittaṃ mayā rathaḥ Á

nadīvēga ivāmbhōbhiḥ
saṃyugē vinivartitaḥ Á Á 6.104.14 Á Á

śramaṃ tavāvagacchāmi
mahatā raṇakarmaṇā Á

nahi tē vīryasaumukhyaṃ
prakarṣaṃ nōpadhārayē Á Á 6.104.15 Á Á

rathōdvahanakhinnāśca
bhagnā mē rathavājinaḥ Á

dīnā gharmapariśrāntā
gāvō varṣahatā iva Á Á 6.104.16 Á Á

nimittāni ca bhūyiṣṭhaṃ
yāni prādurbhavanti naḥ Á

tēṣu tēṣvabhipannēṣu
lakṣayāmyapradakṣiṇam Á Á 6.104.17 Á Á

dēśakālau ca vijñēyau
lakṣaṇānīṅgitāni ca Á

dainyaṃ harṣaśca khēdaśca
rathinaśca balābalam Á Á 6.104.18 Á Á

sthalanimnāni bhūmēśca
samāni viṣamāṇi ca Á

yuddhakālaśca vijñēyaḥ
parasyāntaradarśanam Á Á 6.104.19 Á Á

upayānāpayānē ca
sthānaṃ pratyapasarpaṇam Á

sarvamētad rathasthēna
jñēyaṃ rathakuṭumbinā Á Á 6.104.20 Á Á

tava viśrāmahētōstu
tathaiṣāṃ rathavājinām Á

raudraṃ varjayatā khēdaṃ
kṣamaṃ kṛtamidaṃ mayā Á Á 6.104.21 Á Á

svēcchayā na mayā vīra
rathō’yamapavāhitaḥ Á

bhartuḥ snēhaparītēna
mayēdaṃ yat kṛtaṃ prabhō Á Á 6.104.22 Á Á

ājñāpaya yathātattvaṃ
vakṣyasyariniṣūdana Á

tat kariṣyāmyahaṃ vīra
gatānṛṇyēna cētasā Á Á 6.104.23 Á Á

santuṣṭastēna vākyēna
rāvaṇastasya sārathēḥ Á

praśasyainaṃ bahuvidhaṃ
yuddhalubdhō’bravīdidam Á Á 6.104.24 Á Á

rathaṃ śīghramimaṃ sūta
rāghavābhimukhaṃ naya Á

nāhatvā samarē śatrūn
nivartiṣyati rāvaṇaḥ Á Á 6.104.25 Á Á

ēvamuktvā rathasthasya rāvaṇō rākṣasēśvaraḥ Á
dadau tasya śubhaṃ hyēkaṃ hastābharaṇamuttamam Á
śrutvā rāvaṇavākyāni sārathiḥ sannyavartata Á Á 6.104.26 Á Á

tatō drutaṃ rāvaṇavākyacōditaḥ
pracōdayāmāsa hayān sa sārathiḥ Á

sa rākṣasēndrasya tatō mahārathaḥ
kṣaṇēna rāmasya raṇāgratō’bhavat Á Á 6.104.27 Á Á

Á Á ityārṣē śrīmadrāmāyaṇē vālmīkīyē ādikāvyē

yuddhakāṇḍē caturadhikaśatatamaḥ sargaḥ Á Á

